
MUSTAQIL TA’LIMNI TASHKIL ETISHDA INTERFAOL TA’LIM
TEXNOLOGIYALARDAN FOYDALANISH

Xolmatova S.K.
ChDPU Maktabgacha ta lim fakulteti o qituvchisi

Tayanch so‘zlar: mustaqil ta’lim, Blended learning, aralash o‘qitish audiovizual, Web-
quest, Equal, samaradorlik.

KuaroueBble cjioBa: caMOCTOsATENbHOE 0Opa30BaHUe, CMENIaHHOe 00yUeHHE, CMEIIaHHOEe
aymuoBH3yanbHoe o0yuenue, Web-kBect, PaBeHCTBO, 3 (EeKTHBHOCTS.

Key words: independent learning, Blended learning, mixed learning audiovisual, Web-
quest, Equal, efficiency.

Kirish. Zamonaviy ta’lim jarayonini tubdan isloh qilinishi, talabaning
auditoriya va ma’ruza yuklamalarini mustaqil ta’lim hissasini oshirish orqali
kamaytirilishini talab qiladi. Bu holda ta’lim jarayonining asosiy markazi
o‘qgituvchidan talabaning mustaqil faoliyatiga o‘tadi.

O‘zbekiston Respublikasi prezidentning 2019 yil 8 oktabrdagi farmoni bilan
tasdiglangan. «O‘zbekiston Respublikasi oliy ta’lim tizimini 2030 yilgacha
rivojlantirish konsepsiyasinga ko‘ra, mamlakatdagi OTMlarning 85 foizi 2030
yilgacha bosqichma-bosqich kredit-modul tizimiga o‘tishi rejalashtirilgan. Kredit-
modul tizimi amaliyotida auditoriya va mustaqil o‘qish soatlari nisbati o‘rtacha
40/60 foizni tashkil etadi. Bu nisbat, boshqacha qilib aytganda, 1/1.5ga to‘g‘ri
keladi, ya’ni talaba muayyan fan bo‘yicha belgilangan har bir soat dars uchun
darsdan tashqari bir yarim soat mustaqil o‘qishi, tayyorlanishi kerak bo‘ladi.
Demak, talaba fan bo‘yicha darsda va darsdan tashqari mustaqil tarzda muntazam
ravishda o‘qib, o‘z bilim darajasini oshirib borishi lozim. Fan o‘qituvchilari
talabaning mustagqil faoliyati samarali tashkil etishga e’tibor garatishi zarur.

Adabiyotlar tahlili va metodologiya. Bugungi kunda mustaqil ta’limning
zamonaviy yangi, tobora ommalashib borayotgan shakllaridan biri- Blended
learning (aralash o‘qitish) ta’limidir. Ushbu shakldagi o‘qitish jarayonida talaba
mustaqil ta’lim oladi, ammo ayni vaqtda unga guruh va o‘qituvchi tomonidan
yordam ko‘rsatiladi. Guruhli mashg‘ulotlar davomida “blended learning” (aralash
o‘qitish)ning qo‘llanilishi tufayli har bir talaba o‘quv materiallarini o‘zlashtirish
borasida o‘zida ro‘y berayotgan ijobiy o‘zgarishlarni namoyon etgan holda

mulogot ko‘nikmalarini o°zlashtirib boradi, o‘tilgan materiallarni takrorlaydi va
yangi mavzuni o‘rganishga tayyorlanadi.

Blended learning (aralash o‘qitish) ko‘p holatlarda topshiriglarga tayanadi
va asosiy, muhim ma’lumotlar negizida tashkil etiladi, qo‘shimcha materiallar
esa tinglovchiga onlayn platforma orqali uzatib beriladi. Talaba mustaqil ta’lim
olar ekan, guruhning boshqa a’zolari bilan onlayn rejimda tashkil etilayotgan
muhokamada ishtirok etish orqali hamkorlik qgiladi. Auditoriyada va onlayn
rejimda tashkil etilayotgan mashg‘ulotlar vaqt miqdori bo‘yicha o‘zaro mos
kelishi turlicha o‘zgarib turishi mumkin. Ta’limning turli bosqichlarida masofaviy
va mustaqil ta’lim samarali ravishda qorishtirib yuboriladi. Aralash ta’limda
o‘qituvchi rahbarligida tashkil etiladigan mashg‘ulotlar uchun soatlar hajmi
kamaytiriladi degan faraz noto‘g‘ridir. Vlended learning (aralash o‘qitish)ning
muvaffaqiyati ta’lim vositalarining to‘g‘ri tanlanishi bilan belgilanadi. Bu ta’lim
shaklining afzalligi shundaki, talabaning 0°zi o‘quv materialini o‘zlashtirish
tezligi va ta’lim jarayonining intensivligini 0°zi belgilaydi.

Aralash o‘qitish o°zida quyidagi Yevropa ta’limi modellarini jamlaydi:

1. Masofaviy ta’lim (distance learning).

2. Auditoriya ta’limi (face-to face learning). Blended learning (aralash o‘qitish)
—onlayn o‘quv materiallari hamda o°qituvchi rahbarligida guruhda ta’lim olishga
asoslangan o‘qitish shakli.

3. Internet ta’limi (online learning).

4. Uzluksiz ta’lim (lifelong learning).

Bu shakldagi ta’lim quyidagi shaxslar uchun nihoyatda ahamiyatlidir: ish vaqti
qat’iy tartibga solinmagan sohalarning xodimlari; ishlab chiqgarish ajralmagan
holda ta’lim olishlari lozim bo‘lgan korxona, tashkilot va firmalarning xodimlari;
“jonli muloqotga asoslangan ta’lim” muhitida o*qishni xohlovchi shaxslar uchun.
Aralash ta’limning tarkibiy tuzilmasi ham o‘zgaruvchan hisoblanadi. Ayni vaqtda
xorijiy mamlakatlarda aralash ta’limning o‘ndan ortiq shakllari mavjud.

O‘qitish amaliyotida aralash ta’lim o‘z “o‘lcham” (ko‘rsatkich)lariga ega.
Ular quyidagilardir:

— malakali kadrlar guruhining shakllantirilganligi;

— mahorat darslariga asoslangan ta’lim;

— yugqori darajadagi yutuglari kafolatlovchi muhit;

— talabalarning o‘z shaxsiy ta’limiy yutuqlari uchun javobgarligi

1. OTMda blended learning (aralash oqitish) quyidagilarga asoslanadi[5]:
- Onlayn ma’ruza mashg‘ulotlari. - Onlan amaliy mashg‘ulotlar.

— Internet tarmog‘ida muhokama gilinadigan loyiha va guruh ishlari.

— Onlayn rejimda tashkil etiladigan laboratoriya mashg‘ulotlari.

— Onlayn rejimda mustaqil topshiriladigan test.

— Onlayn rejimda tashkil etiladigan maslahat.

Xorij davlatlarida, jumladan Avstraliyada blended-learning usulida ta’lim
olgan talablarni ko‘proq ishga olishar ekan. Chunki ular nafagat kompyuter
texnologiyalarini yaxshi bilishada balki, ularda mustaqil shug‘ullanish va
hamkorlikdaishlash ko‘nikmalari kuchlirivojlangan bo‘lar ekan. Mamlakatimizda
ham aralash ta’lim modeliga o‘tilib zamonaviy talablar asosida o‘quv dasturlarini,
o‘quv-metodik adabiyotlar majmualarini yangilash, o‘quv jarayoniga elektron
ta’lim texnologiyalarini joriy etishga alohida e’tibor qaratilmoqda. Aralash
ta’limni tashkil etish va undan foydalanish texnologiyalaridan biri— audiovizual
texnologiyalar hisoblanadi. O‘quv jarayoniga keng kirib kelayotgan o‘qitishning
audiovizual tizimi (lotinchadan audire - eshitish va visuails - ko‘rish) ko‘rgazmali
va eshitiladigan axborotlarni taqdim qilishga mo‘ljallangan maxsus texnik
vositalarni 0z ichiga oladi. Audiovizual vositalar— audio, video, elektron o‘quv
qo‘llanmalar, o‘quv videoyozuvlar, elektron resurslar bankini yaratish va ulardan
samarali foydalanish tamoyillaridir[2].

Bugungi kunda ta’lim samaradorligini oshirishda turli usullardan
foydalanilmoqda. Magqsadga erishish hamda axborotlarni gabul qilishda
audiovizual vositalari imkoniyatlarini kengaytirish muhim ahamiyat kasb etadi.
Audiovizual vositalar va texnologiyalarni mashg‘ulotlarda asossiz, ixtiyoriy
ravishda qo‘llash salbiy oqibatlarga ham olib kelishi mumkin. Shuning uchun
ko‘rgazmali vositalardan foydalanishda bir gator shartlarga rioya qilish magsadga
muvofiq bo‘ladi:

— qo‘llanilayotgan ko‘rgazmali vosita ta’lim oluvchining yoshi, psixofizik

xususiyatlariga mos kelishi;

— ko‘rgazmali vosita me’yorda ishlatilishi va uni ketma-ketlikda hamda
ta’lim jarayonining faqatgina lozim bo‘lgan joyida ko‘rsatish;

— illyustratsiyalarni ko‘rsatishda asosiylari va muhimlarini aniq ajratib olish;

— namoyish qilinayotgan ko‘rgazmalar materiallar mazmuni bilan mos
tushishi;

— ko‘rgazmali qo‘llanmadan yoki namoyish etilayotgan qurilmadan istalgan
axborotni topish va tahlil qilishga ta’lim oluvchilarning o°zlarini jalb etish
lozim [1].

Oliy ta’limning davlat ta’lim standartida belgilangan umumiy talablarida
o‘quv jarayonini faol va interfaol shakllarini tashkil etish, talabalarning kasbiy
ko‘nikmalarini rivojlantirish, mustaqil ta’lim olish bilan birgalikda xorijiy ilm-fan
ta’lim texnologiyalarini keng qo‘llashni nazarda tutadi. Zamonaviy pedagogik va
axborot texnologiyalariga asoslangan ta’lim tizimi faqatgina pedagog faolligiga

asoslangan an’anaviy ta’limdan farqli ravishda, ta’lim sifatini oshiribgina
golmay, ta’lim oluvchining faolligini kuchaytirib, uning ijodiy qirralarining
ochilishiga katta yordam beradigan vosita sifatida namoyon bo‘ladi. Shuning
uchun geografiya ta’limida audiovizual vositalardan foydalanish maqgsadga
muvofiq hisoblanadi. Talabalar umumiy tabiiy geografiya fanini o‘zlashtirish
jarayonida fanning tadqiqot obyekti, predmeti, tadqiqot usullari, Koinot, Quyosh
sistemasi, Yer va uning Quyosh sistemasidagi tutgan o‘rni, geografik qobiq va
uning tuzilishi, geografik muhit va inson munosabatlarining geografik asoslariga
oid nazariy qarashlar haqida tasavvurga ega bo‘lishlari lozim. Audiovizual
vositalar esa pedagog yetkazmoqchi bo‘lgan tasavvurni ta’lim oluvchidagi
mavjud ma’lumotlar bilan uyg‘un holda unda shakllantirish imkonini beradi.
Audiovizual taqdim qilingan material pedagog tomonidan so‘zlar orqali
berilgan materialga nisbatan to‘ligroq gabul qilinadi. Bu yerda teletasvirlarni
qabul qilishning psixologik o‘ziga xosligi muhim ahamiyat kasb etadi. Ixtiyoriy
jarayon va hodisalarni chuqur o‘rganishda ularni kompyuter va audiovizual
apparatlar asosidagi qurilmalar va texnologiyalar majmuasidan iborat zamonaviy
audiovizual vositalar yordamida modellashtirish imkoni yuzaga keldi.

Talabalarning axborot kompetentligini rivojlantirish hamda mustaqil tarzda u
yoki bu o‘quv topshiriglarini bajarish imkonini beruvchi texnologiyalardan biri-
Web-quest texnologiyasidir.

Web-quest texnologiyasi pedagogikada turli web- saytlarda joylashgan qisman
yoki to‘lig ma’lumotlar asosida talabalar ishlashi mumkin bo‘lgan Internetdagi
ta’lim saytlaridir. Web-questlar alohida muammolarni yoritishi, o‘quv fani,o‘quv
mavzusi va shuningdek fanlararo sohalarni gamrab olishi mumkin [3]. Oliy ta’lim
muassaslari talabalari uchun mo‘ljallangan geografiya fanlariga oid web-questlar
mavjud emas. Web-questlardan foydalanish usullari quyidagilar: Tafakkurni
rivojlantirish, hamkorlik, muammoli ta’lim, loyihali ta’lim, motivatsiya va
autentlik, zamonaviy texnologiyalardan foydalanish. Ta’lim web-questlar — rolli
o‘yin elementlari bilan boyitilgan, Internet axborot resurslaridan foydalanib,
bajariladigan muammoli topshiriglardan iboratdir. Web-questlardan foydalanish
uchun talabalardan ma’lum darajada tilni bilish talab etilib, Internet manbalridan
, haqqoniy axborotlardan foydalanish talab etiladi. Webquestlardan foydalanish
talabalarni mustaqillikka, har qanday hayotiy muammolarni yechishga, ijodiy
ishlashga, axborot makonida to‘g‘ri harakat qilishga, tanqidiy fikrlashga o‘rgatadi.

Hozirgi kunda fanlar bo‘yicha questlarning yig‘ilishi tarix, geografiya,
ingliz tili va adabiyot, tabiiy fanlar yo‘nalishlaida amalga oshirilmoqda. Web-
quest texnologiyasining muhim jihati shundaki, talaba o‘ziga baho bera olishi,
muzokoralar o‘tkazish orqali kasbiy ko‘nikmalarni shakllantirishi, saytlarda

ishlash orqali xorijiy tillarni mukammal o‘rganishi, yangi bilimlarni egallashi va
yangi axborot manbalaridan foydalanish imkoniyatlariga ega bo‘ladi. Web-quest
guruhda yoki yakka holda bajarish uchun mo‘ljallangan. Talabalar web-questni
bajarishda 6 ta bo‘limdan foydalanadi: kirish, topshiriq, jarayon, harakatlarga
rahbarlik qilish, baholash va yakuniy xulosalar. Ushbu texnologiya talabani
o‘rganayotgan mavzusiga qiziqishini orttiradi hamda muammoni qo‘yish va uni
yechish uchun talabani izlanishga chorlaydi.

Talabalarning mustaqil ta’lim olish ko‘nikmalarini shakllantiradigan
interaktiv texnologiyalaridan yana biri bu- “Equal” texnologiyasidir. Pedagog
geografiya darslarida talabalarning imkoniyatlari, qiziqishlari, bilim, ko‘nikma va
malakalari darajasini inobatga olgan holda mustaqil tarzda bajaradigan geografik
amaliy mashg‘ulotlarni “Equal” texnologiyasidan foydalanib tashkil etish
magsadga muvofiqdir. “Equal” texnologiyasi talabalarning nazariy bilimlarini
amalda tatbiq etishga, materiallarni ongli va puxta o‘zlashtirish bilan bir qatorda
ularning kartalar va atlaslarda qo‘llaniladigan turli shartli belgilarni o‘rganish,
shartli belgilar hagida ko‘proq ma’lumotlarga ega bo‘lish, ularni eslab qolish
hamda o‘zaro aloqasini tushunish, anglash, bir-biriga bog‘lay olish kabi amaliy
ahamiyatga ega bo‘lgan ko‘nikma va malakalarni shakllantiradi [4].

Bu texnologiyani har bir pedagog individual-ijodiy yondoshgan holda istalgan
shartli belgilar bilan o‘zgartirishi mumkin. Masalan foydali qazilmalar, aholi
punktlari kabi shartli belgilar bilan almashtirsa ham bo‘ladi.

Xulosa.Oliy o‘quv yurtlari malakali kasb egalarini tayyorlashda zamonaviy
o‘qitish metodlari — interaktiv metodlar, innovatsion texnologiyalarning o‘rni va
roli benihoya kattadir. Bunda pedagogik texnologiya va pedagogik mahoratga
oid bilim, tajriba va interaktiv metodlar talabalarning bilimli, yetuk malakaga ega
bo‘lishlarini ta’'minlaydi.

PE3IOME
Magolada mustaqil ta’limni tashkil etish, ta’lim oluvchining faolligini kuchaytirib, uning ijodiy
qirralarini ochishga yordam beradigan ta’lim vositalari hamda talabalarning tafakkurini rivojlantiruvchi
zamonaviy texnologiyalar to‘g‘risida ma’lumotlar berilgan. Shuningdek, mustaqil ta’limning zamonaviy
yangi, tobora ommalashib borayotgan shakllaridan biriBlended learning (aralash o‘qitish) ta’limi,
audiovizual texnologiyalari, Webquest, “Equal” interaktiv ta’lim texnologiyalar va ulardan foydalanish
ahamiyati keng yoritilgan.
PE3IOME
B crarbe npe/cTaBleHbl CBEACHUS 00 OPraHU3al[MU CaMOCTOSTENILHOTO 00yuYeHHsI, CPEACTBAX 00y-
YEHHUS, TIOBBIIAIOIINX AKTUBHOCTH 00Y4aIOIIErocsi ¥ MOMOTAIOIIMX PACKPBITh €0 TBOPYECKHE CTOPOHHI,
a TaKKe COBPEMEHHBIX TEXHOJOTHAX, Pa3BUBAIOLIMX MbILIUICHHE ydaruxcs. Takke MHPOKO OCBEIICHBI
OJIHA M3 COBPEMEHHBIX HOBBIX, HAOMPAIOIIMX MHOMYJISPHOCTb (OPM CAMOCTOATEIHLHOrO 00pa30BaHMU,
CMelIaHHOe 00y4eHHe, ayANOBHU3yallbHbIC TEXHOIOI MY, BeO-KBeCT, «PaBHbIEY HHTEPAKTHBHBIC 00pa3oBa-
TEJIbHBIC TEXHOJIOTMU U BAXKHOCTb MX MCIIOIB30BAHMS.
SUMMARY
The article provides information on the organization of independent learning, educational tools that
help to increase the activity of the learner and reveal his creative side, as well as modern technologies
that develop students’ thinking. The importance of Blended learning, audiovisual technology, Web-quest,
Equal interactive learning technologies and their use is also widely covered.

